
ՀՀ կառավարության որոշման նախագծի 

   Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, Հայաստանի Հանրապետության՝ Մարզ Տավուշ, համայնք Դիլիջան Դիլիջան ք. Մյասնիկյան փողոց 4 հասցեում գտնվող՝ շուկայական արժեքին մոտարկված 370 424 344.21  ՀՀ դրամ կադաստրային արժեքով (որում ներառված հատկացված հողամասի կադաստրային արժեքը՝ 168 429 273․21 ՀՀ դրամ) 2276.8 քառ. մետր մակերեսով շինությունները (Ննջարանային մասնաշենք 271.3, Առանձնատուն 45.3 քմ, Առանձնատուն 45.3 քմ, Վարչական շենք 288.59 քմ, Առանձնատուն 85.5 քմ, Ննջարանային մասնաշենք 708.4 քմ, Առանձնատուն 55.7 քմ, Ճաշարան 134.2 քմ, Ճաշարան 428.9 քմ, Կիսանկուղ 208.13 քմ, Զուգարան 5.48 քմ), ինչպես նաև դրա զբաղեցրած, օգտագործման և սպասարկման համար հատկացված 2.46447 հեկտար մակերեսով հողամասն (անշարժ գույքի նկատմամբ իրավունքների պետական գրանցման վկայական` N21102024-11-0021, այսուհետ՝ Գույք) օտարել մրցույթով:
Դիլիջան քաղաքի Մյասնիկյան փողոց 4 հասցեում գտնվող 2276.8 քառ. մետր մակերեսով շինությունները կառուցվել է 1960-ակա թվականներին, որոնց մեծ մասը ունեն վնասվածության տարբեր աստիճաններ /ըստ ՀՀ ՆԳՆ Սեյսմիկ պաշտպանության տարածքային ծառայության ՊՈԱԿ-ի տրամադրված եզրակացության/։ Առկա է նաև 1990 թվականներին կառուցված շինություններ։
Գույքը 20 և ավելի տարիներ չի օգտագործվել, շինությունները՝ քաղաքաշինական տեսանկյունով, ունեն վնասվածության տարբեր աստիճաններ, որոնց մի մասը ենթակա է քանդման։ Գույքը սպասարկման համար հատկացված 2.46447 հեկտար մակերեսով հողամասի տեղադիքը այնպիսին է, որ ներդումների առկայության պարագայում հնարավոր է զբոսաշրջության և/կամ առողջապահական նոր գործունեություններ իրականացնել։ Հետևաբար առաջարկվում է Գույքը օտարել մրցույթով։   
Մրցույթին մասնակցելու նախավճարը սահմանվել է գույքի վաճառքի նվազագույն գնի 5 տոկոսի չափով՝  31 400 000 ՀՀ դրամ, որը մրցույթի հաղթող ճանաչված մասնակցի  համար համարվում է Գույքի վաճառքի գնի մաս և Գնորդի կողմից հետագա վճարումները կատարելուց հրաժարվելու դեպքում վերադարձման ենթակա չէ ու փոխանցվում է Հայաստանի Հանրապետության պետական բյուջե։
Հաշվի առնելով, որ գույքի գնահատումն իրականացվել է  22․10․2024թ․, նախագծով առաջարկվում է սահմանվել է նաև, որ առաջին մրցույթի ժամանակ չվաճառված գույքի վաճառքի նպատակով մինչև 21.10․2026 թվականը կկազմակերպվեն հերթական մրցույթներ՝ առանց գույքի վաճառքի գնի նվազեցման։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Մարզ Տավուշ, համայնք Դիլիջան Դիլիջան ք. Մյասնիկյան փողոց 4 հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
